17.5. საბანკო მენეჯმენტის ფინანსური სფეროები. 
აქტივებისა და პასივების მართვა

კომერციული ბანკების პასივები გარკვეულწილად წარმოადგენს მისი ფუნქციონირების (არსებობა და საქმიანობა) უზრუნველმყოფ ფინანსურ რესურსებს. არსებობს სხვადასხვაგვარი მიდგომა ბანკის პასივების კლასიფიკაციისადმი. მათგან განსაკუთრებული კარდინალური საბაზო ელემენტებია: 
- საკუთარი, მოზიდული და ნასესხები რესურსები;
- კაპიტალი და ბანკის ვალდებულებანი.
ზოგადად ბანკის კაპიტალის მართვა მიმართულია მისი საკმარისობის მიღწევისა და შენარჩუნებისაკენ, რაც ითვალისწინებს საკუთარი სახსრების გარკვეული სიდიდის შექმნას, რაც აუცილებელია:
- ზრდის ადექვატური ბაზის უზრუნველსაყოფად (ბანკის მიერ წარმოებული ოპერაციების მოცულობის გაფართოებისას, საბანკო პროდუქტების ახალი სახეების, ახალი ბაზრების, დარგების ათვისებისას, ანუ რისკის გადიდებისას საჭირო კაპიტალის ზრდა). საბანკო ზედამხედველობის თანამედროვე პოზიციებიდან ბანკის კაპიტალის სიდიდის შესაბამისად ნორმატიულად შეზღუდულია:
- რისკის გათვალისწინებით შეწონილი აქტივები;
- ვალდებულებები;
- რისკი ერთ მსესხებელზე;
- მოსახლეობის მოზიდული სახსრები;
- სხვა იურიდიული პირების აქციების შეძენა;
- გარანტიების, თავდებობების გაცემა;
- შესაძლო ზარალის დაფარვა (ანუ თავისებური ბუფერის, სარეზერვო ფონდის შექმნა, რომელიც დაიფარავს ბანკს ზარალის გამოვლენისას მისი მდგომარეობის მკვეთრი გაუარესებისაგან და მისცემს საკმაოდ რისკიანი ოპერაცების წარმოების საშუალებას);
- ბანკის მეანაბრეთა და კრედიტორთა ფინანსური ინტერესების დაცვა მისი ლიკვიდაციის შემთხვევაში (კაპიტალის საკმაო ოდენობა წარმოადგენს ფონდს, რომლის მეშვეობითაც მეანაბრეებს შეიძლება დაუბრუნდეს მათი თანხების მნიშვნელოვანი ნაწილი).
კაპიტალის მართვა მოიცავს მეთოდებსა და ხერხებს, რომლებიც შესაძლებლობას აძლევენ ბანკს,  შეინარჩუნონ კაპიტალის საკმაო ოდენობა და გაზარდონ იგი აქტივების და რისკების, ვალდებულებათა და სხვა ნორმატიული მოთხოვნის შესაბამისად. მათ რიცხვში არის:
- აქციებზე მუშაობა (გამოშვება, შეთავაზება, განთავსება, გამოსყიდვა, მ.შ. კოტირებების შენარჩუნების, ობლიგაციებში აქციების კონვერტირების და, პირიქით, ა.შ. მიზნით). ამ მეთოდს გააჩნია როგორც უდაო უპირატესობანი _ მაგ.: კაპიტალის კონცენტრაციის მოკლე ვადები, ასევე არსებითი ნაკლოვანებები. მაგალითად, ის ქმნის სერიოზულ პოცენტიურ პრობლემებს. აქციათა ახალ ემისიებს ,,რეცხავენ~, აქვეითებენ წინა ემისიების აქციათა პაკეტების წონას და საკონტროლო პაკეტი შეიძლება აღმოჩნდეს სხვა ინვესტორების ხელში.
- შემოსავლების მართვა და დივიდენდების პოლიტიკა. ეს შესაძლებელს ხდის კაპიტალიზაციას დაქვემდებარებული გაუნაწილებელი მოგების ადექვატურ ზრდას, ამასთან, აქციების მფლობელთა პოზიციები სტაბილური რჩება, მტკიცდება რაოდენობრივად. ამასთანავე, კაპიტალიზაციით გადაჭარბებულმა გატაცებამ შეიძლება მიგვიყვანოს დივიდენდების შემცირებამდე, შესაბამისად კი, ბანკების აქციათა მიმზიდველობის დაქვეითებამდე, კოტირებათა დაწევამდე;
- ზარალისა და დამატებითი ხარჯების მინიმიზაციისაკენ მიმართული აქტივების კონტროლი, ანუ არაშემოსავლიანი ან ზარალიანი აქტივების თვალის მიდევნება, ასევე აქტივების დროული გადაფასება.
პასივები, როგორც ბანკის ვალდებულებები, ზოგადი სახით იქმნება სხვადასხვაგვარი რეჟიმებისა და შეზღუდვების მქონე დეპოზიტების და შენატანების, ასევე ემიტირებული და გავრცელებული სავალო ფასიანი ქაღალდების სახით, ამასთან, მათი თვისებრივი მახასიათებლები დამოკიდებულია უამრავი სხვადასხვაგვარი ფაქტორების ზემოქმედებაზე. პასივების _ ვალდებულებების მართვა მდგომარეობს, უპირველეს ყოვლისა, ფაქტორთა ორი მნიშვნელოვანი ჯგუფის _ ბანკის მიზნების (ამოცანების) და მისი კლიენტების (საბანკო პროდუქტების მომხმარებლების) ინტერესების ოპტიმალურად დაბალანსებული გავლენის მიღწევაში. ამასთან, გათვალისწინებული უნდა იქნეს გარედან ზემოქმედება _ მას აუცილებლად თვალი უნდა მივადევნოთ და შეძლებისდაგვარად გავანეიტრალოთ.
ბანკის ამოცანები პასივების მართვისას მდგომარეობს შემდეგში:
1. არ იქნეს დაშვებული არაშემოსავლიანი რესურსების მოზიდვა, კერძოდ:
- სავალო ფასიანი ქაღალდების ჭარბი დეპოზიტები და რესურსები, რომელთა გავრცელება მიმდინარე და უახლეს მომენტებში შეუძლებელია;
- რესურსები, რომელთა თვისებრივი მახასიათებლები _ მოზიდვის პირობები ბაზრის მოთხოვნების არაადექვატურია, აძნელებს ან შეუძლებელს ხდის მათ გავრცელებას;
- დეპოზიტების იმ ტიპების მინიმიზაცია, რომელთა გავრცელების პირობები ნავარაუდევია მზარდი სარეზერვო მოთხოვნებით.
2. მოძიება და უპირატესი მოზიდვა საკრედიტო რესურსებისა, რომლებიც რაოდენობრივად და ხარისხობრივად აუცილებელი და საკმარისია: ა) გატარებისა და განვითარებისათვის (აქტიური ოპერაციების გაფართოება); ბ) ბანკის ვალდებულებების დაფარვის ალტერნატიული წყაროების შექმნა (ექსტრემალური ფულადი ნაკადი).
3. თვისებრივი მახასიათებლებით, მოზიდვისა და ამოღების პირობების მიხედვით ,,იაფი~ საკრედიტო რესურსების მოძიება.
4. მაქსიმალურად ,,მდგრადი~ საკრედიტო რესურსების, ანუ თვისებრივი მახასიათებლების ცვლილების მინიმალური ალბათობის მქონე რესურსების ძიება და მოზიდვა, რათა შემცირდეს ლიკვიდურობის რისკი ან საპროცენტო რისკი (გამონაკლისი შემთხვევების გარდა - მაგალითი).
5. თავისი თვისებრივი მახასიათებლებია ადვილად მისაწვდომი საკრედიტო რესურსების მოძიება და მოზიდვა (ან მოსაზიდად მომზადება). აღვნიშნავთ, რომ ლიკვიდურობის ნეიტრალიზაციის მიმართულებით ეს გახლავთ ძალზე მნიშვნელოვანი მიმართულება.
6. წარმოშობის თვალსაზრისით ,,საეჭვო~ რესურსების წინასწარი სერიოზული ანალიზი და ბანკში მათი მოზიდვის თავიდან აცილება, რადგან მას შეუძლია ბანკის იმიჯის შელახვა, მისი ჩათრევა კრიმინალურ სფეროებში, განსახორციელებელ ოპერაციათა რისკის ამაღლება და კლიენტთა დაფრთხობა.
7. რესურსების მოზიდვის პროცესში საინფორმაციო და სტრატეგიული უზრუნველყოფის პრინციპის დაცვა, ანუ გამარტივებული მონიტორინგის მქონე ანგარიშებსა და დეპოზიტებზე ბანკის კრედიტებით ხანგრძლივად მოსარგებლე კლიენტთა სახსრების მოზიდვა (განსაკუთრებით მაღალი რისკის ზონაში მომუშავე მსხვილი კლიენტებისა).
პასივების მართვის საქმეში ბანკის მიზნები და ამოცანები, განსაკუთრებით საწყის და კრიტიკულ ეტაპებზე, მუდმივად უნდა შევუფარდოთ ბანკის მომსახურების მომხმარებელთა - ბანკის კლიენტთა ინტერესებსა და საერთო მოთხოვნებს, სახელდობრ: 1) შემოსავლიანობას; 2) დაცულობას; 3) შექცევადობას.
ეს სამი ზოგადი მოთხოვნა ითვლება საბაზო, კლასიკურ მოთხოვნად. მისი რეალიზება ხდება სხვა პირობებისა და მოთხოვნების თანაბრად, რომელთა შორის შეიძლება გამოვყოთ:
- ლიკვიდურობა, რაც წარმოადგენს გაფორმების მოთხოვნას ისეთი ფინანსური ინსტრუმენტების (დოკუმენტები, ფასიანი ქაღალდები) გამოყენებით, რომელიც თანხის დაბრუნების შესაძლებლობას მისცემდა კლიენტს მესამე პირზე მისი რეალიზაციისას, ასევე დამატებით შემოსავალს და გირაოს სახით საანგარიშსწორებო ოპერაციებში მისი გამოყენების შესაძლებლობას;
- ბანკის მიერ შემოთავაზებული პასივების პროდუქტების რეალიზაციის ვადების შესაბამისობა კლიენტის აქტივების მიმოქცევის პერიოდთან, დაგროვების მოთხოვნებთან, ფინანსური ბაზრის განაკვეთების დამახასიათებელი ცვალებადობის ციკლთან და ა.შ.
- ვადამდელი ამოღებისაგან ანაბრების დაცვის დარგში ადექვატური საბანკო პოლიტიკა (მასტიმულირებელი პრინციპების გამოყენება, ან ზომიერად მკაცრი სანქციების პოლიტიკა);
- ორგანიზაციული ხასიათის ინტერესების დაცვა, რომელიც იმაში მდგომარეობს, რომ, მიუხედავად ყველაფრისა, საბანკო შენატანი ან დეპოზიტი ფართოდ უხსნიდა გზას სხვა საბანკო პროდუქტებსა და მომსახურებებს;
- დეპოზიტთა თვისებრივ მახასიათებელთა (პირობათა) ადექვატურობა კლიენტთა დაბანდებების მიზნებთან (მიმდინარე ანგარიშები, დანაზოგები, შემოსავლები და ა.შ.);
- მეწარმეთა წრეში, როგორც ბანკის კლიენტებთან იმიჯის ამაღლება (კარგ ბანკს საეჭვო სტრუქტურებთან საქმე არა აქვს);
- პასივების პროდუქტების ტიპისა და მახასიათებლების კონვერსიის შესაძლებლობა კლიენტთა მოთხოვნების შესაბამისად (თანაბარ მოთხოვნამდე _ სასწრაფო _ შემნახველი; ობლიგაციები _ აქციები და ა.შ.).
ზემოთ აღწერილი პასივების მართვის საბაზო სფეროების გარდა, საჭიროა თვალი ვადევნოთ, აუცილებლობის შემთხვევაში კი გავანეიტრალოთ გარემოს მმართველი და პარალელური დონეების გავლენა, მათ შორის ისეთი ფაქტორებისა, როგორიცაა:
- ქვეყანაში ფულის მიმოქცევის მდგომარეობა, თავისუფალი ფულადი სახსრების დეფიციტი;
- საბანკო ზედამხედველობისა და რეგულირების ორგანოების მმართველობითი ზემოქმედება;
- ტერიტორიული და სოციალური პირობები და შეზღუდვები;
- ბანკთაშორისი კონკურენცია;
- ბანკის გავლენის სფერო.
პასიური საბანკო პროდუქტის თვისებრივი მახასიათებლები, რომელთა მიხედვითაც პასივების მართვის პროცესში ხორციელდება ზემოთ ჩამოთვლილი ფაქტორების ბალანსირება და კორექტირება, თავისი მნიშვნელობით განსხვავებულია სხვადასხვა კონტრაგენტისათვის, მაგრამ ზოგადად დაიყვანება შემდეგზე:
- მოსაზიდი რესურსების ოდენობა, სიდიდე;
- მოზიდვის ვადები;
- მეანაბრის ტიპი, დარგები, ტერიტორიები;
- დაბრუნების რეჟიმი და წესი;
- პროცენტების დარიცხვის წესი და სიდიდე;
- პროცენტების სახე, მისი შეცვლის შესაძლებლობები და მიზეზები;
- დოკუმენტების გაფორმების წესი და მომსახურების ანაზღაურება პასიური საბანკო მომსახურების გაწევით;
- თანხმლები და დამატებით გაწეული მომსახურების კომპლექსი და არსებობა;
- სესხის ხელშეკრულების მახასიათებლების კონვერსიის შესაძლებლობები და პირობები;
- სახსრების ვადამდელი ამოღებისაგან დაცვის რეჟიმი, სიმკაცრე და ა.შ.
ამ თვისებრივი მახასიათებლების ჩამოყალიბება ხორციელდება დივერსიფიკაციების პოლიტიკის საბაზო პრინციპებზე.
საკმაოდ დაწვრილებითი დეტალიზაციის პირობებში ამ პრინციპების რიცხვმა შეიძლება მიაღწიოს ათეულებამდე და ასეულებამდე, რაც გათვალისწინებული უნდა იქნეს მმართველობითი გადაწყვეტილებებისა და ზემოქმედების ფორმების ფორმირებისას. ანალოგიურ პრინციპებზე აიგება პასივების დივერსიფიკაციის პოლიტიკა, მათი სტრუქტურირება და სისტემატიზაცია. პასივების მართვა, ისევე როგორც აქტივების მართვა წარმოებს ორი მთავარი მიმართულებით:
- კონკრეტული საბანკო პროდუქტის ხარისხის მართვა;
- საბანკო პროდუქტის პორთფელის მართვა.
კონკრეტული საბანკო პროდუქტის ხარისხის მართვა მდგომარეობს მის თვისებრივ მახასიათებელთა შექმნაში, დაცვასა და როგორც აუცილებელ, ასევე იძულებით კორექტირებაში. პრაქტიკულად მართვის ეს პროცესი იწყება ჯერ კიდევ საბანკო პროდუქტის დამუშავების სტადიაზე საბანკო პოლიტიკის შესაბამისი სფეროების საბაზისო დებულებათა შესაბამისად. მახასიათებლები ადაპტირდება ზედამხედველობის მოთხოვნებთან, ბაზრისა და გარემოს პირობებთან და მუშავდება საკმაოდ გულმოდგინედ, განსაკუთრებით სიტუაციების მკვეთრი ცვლილებებისა და კრიზისის დროს. ამასთან, მნიშვნელოვანია ისიც, რომ თვით მახასიათებლებსა და ხელშეკრულებებში მათი ასახვა დაცული იქნეს შესაძლებლობის ფარგლებში, აუცილებლობის შემთხვევაში კი _ კორექტირებული.
საბანკო პროდუქტების პორთფელის მართვა გულისხმობს იმას, რომ მათი კონკრეტული თვისებრივი მახასიათებლები შედარებით სტაბილურია თუნდაც ფიქსირებული ვადით. ამასთან, მმართველობითი ზემოქმედება, მიმართულია შემადგენლობის მართვისაკენ _ პორთფელის სტრუქტურის შექმნა, მასში შესული ყოველი კონკრეტული პროდუქტის გულმოდგინე ანალიზი და შერჩევა. გამოირიცხება საბანკო პოლიტიკის მიზნების შეუსაბამო მოქმედებები; არასაკმარის საინფორმაციო ბაზაზე დამყარებული კრიმინალური ელფერის მოქმედებები. ასევე გამოირიცხება ისეთი მოქმედებები, რომლებიც მოითხოვენ კვალიფიკაციის განსაკუთრებულ დონეს, რაც ბანკის პერსონალს იმ მომენტისათვის არ გააჩნია, მაღალი რისკის მოქმედებები და ა.შ. ბუნებრივია, ეს გამონაკლისები იცვლება გარემოს მდგომარეობით, საბანკო პოლიტიკის მიმართულების, გარეშე რისკების, პერსონალის კვალიფიკაციის შესაბამისად და ა.შ. თუმცა პასივების პორთფელის მეშვეობით მართვაში უფრო რთულ პროცესს წარმოადგენს პორთფელის შემადგენელი ნაწილების წილის სიდიდის პერმანენტული კორექტირება. თვით პორთფელის სტრუქტურის ჩამოყალიბება ხვედრითი წილის მიხედვით, დივერსიფიკაციის პრინციპების გათვალისწინებით მისი შემადგენელი ნაწილების ჯგუფურად გაერთიანება, მათი წილის კორექტირება გარემოს მდგომარეობის შესაბამისად მოითხოვს ზუსტ პროგნოზებს, სერიოზულ საორგანიზაციო-ანალიტიკურ მუშაობას, ბანკის მენეჯმენტის მაღალ პროფესიულ დონეს.     
თანამედროვე პირობებში უფრო ლოგიკურად გვეჩვენება აქტიური ოპერაციების, როგორც საბანკო შემოსავლების მაფორმირებელი ოპერაციების განსაზღვრა. აქტიურ ოპერაციებს, სასესხო და საინვესტიციოსთან ერთად, შეიძლება მივაკუთვნოთ ბანკის ლიზინგური, ფაქტორინგული და ტრასტული ოპერაციები.
ისევე, როგორც პასივების, აქტივების მართვაც ხდება საბანკო პოლიტიკის მიზნებისა და ამოცანების, გარემოს მავნე გავლენის შემზღუდავი საბანკო პროდუქტის მომხმარებელთა ინტერესების ბალანსირების აუცილებლობის გათვალისწინებით. აქტივების მართვის სფეროში საბანკო მენეჯმენტის ამოცანებს მიეკუთვნება:
- შემოსავლიანობის უზრუნველყოფა _ სამეწარმეო სტრუქტურების მნიშვნელოვანი ამოცანაა, რომელიც მოიცავს ბანკის საქმიანობის პრაქტიკულად ყველა სფეროს;
- ლიკვიდურობის მხარდაჭერა _ დაბანდებული თანხების შექცევადობის (ღირებულების დაუკარგავად) უზრუნველყოფა ან ახალი რესურსების მოზიდვა ბანკის ვალდებულებათა დასაფარავად. შესაძლებელია შექცევადობის მართვა როგორც გარკვეული ვადით (საკრედიტოს შემცირებისას), ასევე თავისუფალი (სპეციალურად გაფორმებული დოკუმენტალური აქტივები, სეკიუტერიაციას _ მესამე პირზე ფასდაკლებით გაყიდვას _ დაქვემდებარებული აქტივები);
- აქტივების, მისი ღირებულების დაცულობა (კლიენტთა გადაჭარბებული რისკის ან ბაზრის პირობების ცვლილებების გამო შესაძლო დანაკარგების ნეიტრალიზაცია);
- ახალი ტერიტორიების, მეწარმეობის დარგების, სფეროების, სოციალური ფენების ათვისება და ა.შ.;
- ბაზრის მოთხოვნების ადექვატური საბანკო მოთხოვნების დასრულებული კომპლექსის ჩამოყალიბება.
საბანკო პოლიტიკის ყველა ამოცანა უნდა შეესაბამებოდეს აქტიური საბანკო პროდუქტის მომხმარებელთა _ ბანკის კლიენტთა ინტერესებს, ისეთებს, როგორიცაა:
- საბანკო მომსახურების თვისებრივ მახასიათებელთა ადექვატურობა პროექტის მოთხოვნებთან (კლიენტის მიერ სასესხო სახსრების გამოყენებისას). ეს განსაკუთრებით ეხება კრედიტის მოცულობებს, ვადებს, მისი მიღების, გაფორმების, დაფარვის და ა.შ. წესს;
- მოსაზიდი რესურსების ანაზღაურების მისაღები სიდიდე (პროცენტი, საკომისიო);
- დაბრუნების (დაფარვის) პირობებისა და მოთხოვნების ადექვატურობა კლიენტის შესაძლებლობებთან საერთო, ადექვატური, ექსტრემალური ან ალტერნატიული ფულადი ნაკადის მიხედვით;
- კრედიტის მიღებისა და მომსახურების პირობებში, სახსრების დაბრუნების მეთოდებში ზედმეტი სირთულისა და სიმკაცრის არარსებობა;
- მომსახურების კომპლექსის ან დამატებითი დახმარების (კონსულტაციების, პრობლემურ კრედიტებთან მუშაობის სახით) მიღების შესაძლებლობა და ა.შ.
გარემომცველი სამყაროც აყალიბებს თავის უპირატესობებს და შეზღუდვებს, ქმნის შემაფერხებელ ზემოქმედებას, რომელსაც თვალი უნდა მივადევნოთ და გავითვალისწინოთ აქტივების მართვის პროცესში. უპირველეს ყოვლისა, ეს არის:
- ზედამხედველობის ორგანოების მიერ დადგენილი ნორმატივები და შეზღუდვები;
- მაკროეკონომიკური ფაქტორები, ბანკის მდგომარეობა საერთოდ და ფინანსური _ კერძოდ;
- სოციალური გარემოს უპირატესობანი, ტრადიციები და პირობები;
- სამეწარმეო საქმიანობის განვითარების მიმართულებები;
- კონკურენტთა ძალისხმევა;
- ახალი საბანკო პროდუქტების, ტექნოლოგიებისა და ხერხების შემუშავება და დანერგვა;
- საინფორმაციო უზრუნველყოფის დონე.
აქტივების მართვა _ არსებითად ეს არის აქტივების კონკრეტული პროდუქტის, ჯგუფის ან პორთფელის ხარისხის მართვა. საფუძველია _ მთელი რიგი თვისებრივი მახასიათებლის შესაბამისად აქტივების დივერსიფიკაცია. ამ მახასიათებელთაგან ძირითადს შეიძლება მივაკუთვნოთ:
- მოცულობები;
- ვადები;
- მიზნები და პროექტები;
- მსესხებლები;
- მსესხებლის დარგები;
- ტერიტორიები;
- პროცენტების სიდიდე და სახეები, საკომისიოთა გადახდა;
- გაცემის წესი;
- დოკუმენტირება და დაცვა, სანქციები;
- დაფარვის წესი.
ჩამოთვლილი საბაზო პრინციპები გვაწვდის საბანკო აქტივების მართვისადმი მიდგომის ფორმებს. ბანკის აქტივების ყოველ სახეს თავისი სპეციფიკა გააჩნია. 
ბანკის საქმიანობის სფეროებს შორის არის კიდევ ერთი, რომელიც წარმოდგენას გვაძლევს საბანკო დაწესებულების შესახებ, მაგრამ მასში აქტიურ თუ პასიურ ოპერაციებს გააჩნიათ განმასხვავებელი ნიშნები. ეს არის კლიენტთა საანგარიშსწორებო-სალარო მომსახურება. მისთვის დამახასიათებელია პასიური ოპერაციების ნიშნები, რადგან განსაზღვრულ წილში (უცვლელი ნაშთი) კლიენტთა საანგარიშსწორებო და მიმდინარე ანგარიშებზე ბანკისათვის წარმოადგენს საკრედიტო რესურსს და მრავალ ბანკში ნაღდდება. ასევე მას გააჩნია აქტიური ოპერაციების ნიშნებიც, რადგან ამგვარი ოპერაციების გატარება ბანკს აძლევს საკომისიო შემოსავლებს. აქედან გამომდინარე, ამ ოპერაციების მართვისას გათვალისწინებულ ბანკის ინტერესებს გააჩნია კომპლექსური ხასიათი და ამდენად, საანგარიშსწორებო-სალარო მომსახურება აქტივებისა და პასივების მართვის ამოცანებს ერთობლიობაში (ხელმისაწვდომობა, მდგრადობა, სიიაფე, ასევე შემოსავლიანობა და ა.შ.). კლიენტთა ინტერესები უფრო სპეციფიურია. ეს არის, პირველ რიგში, ანგარიშსწორების მონაწილეთა ინტერესები, რომელთაც უნდა მივაკუთვნოთ:
ლ გარიგების წამყვანი მიმართულების მოთხოვნის შესაბამისად ანგარიშსწორების შესაფერისი ფორმის შეთავაზების საშუალება;
- ოპერაციების გატარების სისწრაფე, განსაკუთრებით ინფლაციის მაღალი ტემპების პირობებში;
- გადახდის (მომწოდებლისათვის), მოწოდების ან მომსახურების გაწევის (გადამხდელისათვის, მყიდველისათვის) გარანტია;
- ანგარიშსწორების გატარების პირობების ცვლილების შედარებითი თავისუფლება (მ.შ.ურთიერთშეთანხმების საფუძველზე _ გამოსათხოვი აკრედიტივები, აქცეპტები და ა.შ.).
- ანგარიშსწორების განხორციელების პროცესში ბანკისაგან ფინანსური (ოვერდრაფტები, კონტოკორენტული ანგარიშები), ასევე საორგანიზაციო დახმარების და კონსულტაციების მიღების შესაძლებლობა.
საჭიროა ასევე აღინიშნოს ინვესტორთა ინტერესების შესახებ:
- შედარებით დაბალი ანაზღაურება;
- ანგარიშებზე სახსრების არარსებობა და მინიმალური `ბლოკირება~ (უპირატესობა ენიჭება ჩეკებსა და აკრედიტივებს ბანკის გარანტიით);
- ანგარიშზე სახსრების უცვლელი ნაშთიდან სარგებლის მიღების შესაძლებლობა.
საანგარიშსწორებო-სალარო ოპერაციები ნაწილობრივ რეგლამენტირდება საბანკო ზედამხედველობის ორგანოების მიერ, მასზე გავლენას ახდენს ბაზარი და სამეწარმეო სფეროები, ტექნოლოგიებისა და საანგარიშსწორებო ინსტრუმენტების განვითარება.

